
گێچەڵكردن بە منداڵان 
نەوەیەكی مردوو بەرهەم دەهێنێت

شــیوەن شــێرزاد چالاكێكــی بــواری كۆمەڵایەتییــە و ســەبارەت 
بــە ناوەڕۆكــی تــەوەری ئــەم راپۆرتــەی گــوڵان، لــە ســەرەتای 
قســەكانیدا هێما بۆ ئەوە دەكات كە »پێشــهاتە سیاســی، ئابووری 
و ئاسایشــییەكان، رەوشــی كۆمەڵایەتییان ناهەموار كردووە. بۆیە 
رۆژانە گوێبیســتی پەلامارە سێكســییەكانی ســەر كچان دەبین«، 
گوتیشــی: »ئەگەرچــی بوون بە دایــك و باوك خەڵاتێكی جوانە، 
بــەڵام بەجێگەیاندنــی ئەركــی گەورەكــردن و پێگەیاندنی منداڵان 
لــەم بارودۆخــەدا زۆر قورســە، دایــكان و بــاوكان ناتوانــن بە تەنیا 
بــەم ئەركەیــان هەڵســن. پێویســتە كار بــۆ ئەوە بكرێت كــە تاك لە 
چۆنیەتــی خاوەندارێتــی مــاددی و هــزری لــە مــاف و ئەركەكان 

بەپێی بەها سەردەمییەكان هۆشیار بكرێتەوە.«
شــیوەن شــێرزاد رایوایــە: » نەبوونــی ســزای تونــد و سســتی لــە 
جێبەجێكردنی یاســاكان وایانكردووە حاڵەتی دەســتدرێژی بۆ ســەر 
رەگــەزی مێیینــە، بەتایبەتــی منداڵانــی كچ لــە زیادبووندا بێت، 
وەكــو ئــەوەی لــە میدیــا و تــۆڕە كۆمەڵایەتییــەكان دەیبینیــن و 
دەیبیستین.« گوتیشی: »دایكان تاكو منداڵەكانیان لە خوێندنگە 
دەگەڕێنەوە نیگەرانن، بەهۆی نەبوونی ئەندامانی ئاســایش لەنێو 
خوێندنگــەكان و لــە نزیــك خوێندنگەكان، هەروەهــا نەبوونی هۆی 
گواســتنەوەی تایبــەت بــۆ خوێنــدكاران و وانــەی تایبــەت لەســەر 
چۆنیەتی خۆپاراســتن بەتایبەتی بۆ كچان كە هۆكاری ســەرەكین 
بــۆ روودانی ئەم حاڵەتانە. هەروەهــا بڵاوكردنەوەی بێ كۆنتڕۆڵی 
زنجیــرە درامــا بیانییــەكان و تــۆڕە كۆمەڵایەتییــەكان هۆكارێكی 
لادانی پێوندییە كۆمەڵایەتییەكانن. كێشەیەكی دیكەی كۆمەڵگە 
بــە مەدەنی نەبوونە، واتە لەلایــەك ئەقڵییەتی خێڵەكی، لەلایەكی 
دیكەوە پەرەسەندنی خێرای بەكاربردنی تەكنۆلۆژیای پێشكەوتووی 
گەیاندن، تاكی دووچاری ئاڵۆزی لە پێوەندییە كۆمەڵایەتییەكانیدا 
كردووە. لە یەك كاتدا چەندین جۆرە كەلتوور تێكەڵ بە یەك بوون، 
بەبــێ  ئــەوەی تــاك توانــای لێكدانــەوەی زانســتییانەی هەبێت بۆ 
تێگەیشــتن لەم كەلتوورە جیاوازانە. بە واتایەكی دیكە ئەقڵییەتی 
تــاك و پێشــكەوتنی تەكنەلۆژیــای ســەردەم بــە هاوتەریبی یەكتر 
پێــش نەكەوتــوون، تاكــی ئێمە لە كارەكتــەری تەكنۆلۆژیای نوێی 
گەیاندنــی ســەردەم تێنەگەیشــتووە، ئەمــەش دەرگای لــە بــەردەم 

گەلێك كێشەی كۆمەڵاتیدا كردۆتەوە.«
فەرهاد چۆمانی رۆژنامەنووس و مامۆستای قۆناخی بنەڕەتییە 
و ســەبارەت بــە هەمــان پرس دەڵێــت: »لەگەڵ ئەوەی دەســەڵاتی 

یاســادان بــۆ كەمكردنەوە و بەرەنگاربوونــەوەی توندوتیژی خێزانی 
لــە ســاڵی 2011 دەركــردووە، هەروەهــا  یاســای ژمــارە )8(ی 
بەڕێوەبەرایەتییــەك بــەو نــاوە لــە زۆربــەی شــار و شــارۆچكەكان 
بوونــی هەیــە و ئەنجومەنــی خانمــان و چەندیــن رێكخراومــان بۆ 
كەمكردنــەوەی توندوتیــژی و گێچەڵــی سێكســی هەیــە، بــەڵام 
ئێســتاش لەســەر شــەقام و كۆڵانــەكان كچانی مێرمنــداڵ دەبینین 
كە سواڵ دەكەن. زۆربەی ئەو منداڵە كچانەی كاری دەستگێڕی 
و ســواڵ دەكــەن لەلایــەن شــۆفێر و كــوڕە گەنجــەكان و زۆرجــار 
لەلایەن خودی ماڵەكانەوە رووبەڕووی گێچەڵی سێكسی دەبنەوە، 
هەندێ  جار گێچەڵی سێكسی بۆ ناو پەروەردە و قوتابخانەكانیش 
دەگوازرێتــەوە، بەداخــەوە ئەم رووداوانــە لەلایەن قوتابی بۆ قوتابی 
و تەنانــەت مامۆســتا بــۆ قوتابیــش رووی داوە. كچانــی خــوار 
تەمەنی 10 ساڵ كە تووشی گێچەڵی سێكسی دەبنەوە و لەلایەن 
پیاوانــەوە پەلامــار دەدرێن، لە حاڵەتێكــی وادا ناتوانن، یان ئەوەندە 
هۆشیارییان نییە كە پەنا بۆ شكاتكردن ببەن، هۆكارەكەشی زیاتر 

ترسە لە خێزان و دەوروبەر و كۆمەڵگەكەی.«.
چالاكــی مافــی مــرۆڤ كــەژاڵ هۆرمزیار، ســەرەتا باســی ئەوە 
لــە  دەكات كــە »كۆمەڵگــەی نێودەوڵەتــی كەمتەرخــەم نەبــووە 
گرنگیدان بە منداڵان و پاراستنیان و پرسی دەستدرێژی سێكسی 
بــۆ ســەر منــداڵان بــە یەكێك لەو پرســە گرنگانــە دادەنرێت كە لە 
نێــو ئەجنــدای چالاكیــی بــواری مافەكانــی مرۆڤ لــە وڵاتانی 
عەرەبی و رۆژئاواییشدا جێگەی خۆی كردۆتەوە، بەڵام بەداخەوە 
لــە كۆمەڵگــەی ئێمــەدا لایەنە پێوەندیدارەكان ســەبارت بەم پرســە 
كەمتەرخەمییــان كــردووە، تەنانــەت زۆر جــار بوونی ئــەم حاڵەتانە 
رەددەكەنــەوە و ئامــاری ورد و دروســتی ئــەم بابەتــە لــە نێــو داتــا 
و زانیارییەكانــی حكومەتــدا دەســت ناكەوێــت، چونكــە پێیانوایــە 
دەركەوتنــی تاوانــی لەمجــۆرە لەنــاو كۆمەڵگــەدا دەبێتــە هــۆی 

هەژاندنی رای گشتی.«
دەروونــی  پســپۆڕی  بەرزنجــی  شــەونم  د.  خۆیــەوە  لای  لــە   
بەمجــۆرە باســی دەســتدرێژی سێكســی بــۆ ســەر منــداڵ دەكات 
و دەڵێــت: »بەداخــەوە ئــەوە نــە لــە كۆمەڵگــەی خۆمــان و نــە لە 
كۆمەڵگەكانــی دیكــە دیاردەیەكــی نامــۆ نییــە و كەســانێك هــەن 
بــۆ تێركردنــی حەزەكانیــان پەنــا دەبەنــە بــەر تاوانــی پەلاماردانی 
منداڵ، كە یان زمانی هەڕەشــە، یان زمانی پیاهەڵدان بەكاردێنن 
و هەركاتــێ گەیشــتنە مەرامــە قێزەوەنەكانیــان رەنگــە زمانێكیتر 

بەپێی توێژینەوەكەی گریگۆری 
دیكسۆن 49%ی ئەو كەسانە بە 
جۆرێك دەستدرێژی سێكسیان 
كراوەتە سەر، لە منداڵیدا 
گرفتی پشتگوێخستنیان هەبووە

پێویستە دایك و بابەكان 
ئەوەندە سۆز و خۆشەویستی و 
متمانە بە منداڵەكانیان بدەن، 
تاكو لە هەر رووداوێك لە 
ژیانیاندا ئاگاداریان بكەنەوە

پێویستە پڕۆژە یاسایەك 
پێشكەش بە پەرلەمانی 
كوردستان بكرێت، بۆ ئەوەی 
یاسایەكی تایبەت بە تاوانی 
دەستدرێژی سێكسی بۆ سەر 
منداڵان و جۆری مامەڵەكردن 
لەگەڵ قوربانییەكانی ئەو 
تاوانە دەربكرێت

ژمارە )1054(  482015/12/14

تی
ڵایە
مە
كۆ



49 ژمارە )1054(  2015/12/14

تی
ڵایە
مە
كۆ

هەر جۆرە دەستدرێژییەك بۆ سەر هەر بوونەوەرێك دوورە لە بەهاكانی مرۆڤایەتی 
و لە ئاستی دەوڵەتانی جیهاندا دەستدرێژیكردن بە تاوانی گەورە دادەنرێت و 

سزای قورسی هەیە، بەتایبەتی دەستدرێژی بۆ سەر منداڵان كە كاریگەرییەكی 
ترسناكی لە سەر كەسایەتی و داهاتووی منداڵەكە دەبێت. رێكخراوە جیهانییەكانی 
پاراستنی مافەكانی منداڵ، دەستدرێژی بۆ سەر منداڵ بە »قوربانی بێدەنگ« 

ناو دەبەن. دیاردەی دەستدرێژیی سێكسی بۆ سەر منداڵان، جگە لە رووخاندی 
كەسایەتی و ئاڵۆزكردنی باری دەروونیی منداڵەكە، دایكان و باوكانیش تووشی 

شۆك و خەمۆكی و لەوانەیە تووشی نەخۆشی دەروونیشیان بكات. ماددەی 393 
لە یاسای سزادانی عێراقی كە تایبەتە بە دەستدرێژیكردنە سەر منداڵ، ئەو ماددەیە 

سزای هەتاهەتایی و تەنانەت لەسێدارەدان لەخۆدەگرێ. بەشداربووانی ئەم راپۆرتەی گوڵان 
شرۆڤەی زیاتری ئەو بابەتە دەكەن.

بەكاربێنن. گەلێ هۆكاریش هەن هاندەری ئەم بارەن و گرنگترینیان كەسێتی ئەو 
تاكەیــە كــە ئــەم تاوانــە دەكات و بوونی بارێكی نەخۆشــی )پیدۆفیلیا(یە، واتا 
ئــارەزووی سێكســی لەگــەڵ منداڵ. تاكی دەســتدرێژكەر زۆرجار لە منداڵیدا 
لــە رووی جەســتەیی، یــان ســۆزداری بــە خراپی رەفتــاری لەگەڵــدا كراوە. 
بەپێــی توێژینەوەكــەی گریگۆری دیكســۆن 49%ی ئەو كەســانە بە جۆرێك 
دەســتدرێژی سێكســیان كراوەتە ســەر، لە منداڵیدا گرفتی پشتگوێخستنیان 

هەبووە. 
ئەو دەروونناســە جەختی لەوە كردەوە كە »قوربانییەكە لە نێوان دوو فشــاری 
بەردەوامــدا ژیــان دەباتە ســەر، لەلایەك فشــاری ترس لە بــاوان گەر بەم كارە 
بزانــن و لــە لایەكــی تــرەوە تــرس لــە دەســتدرێژیكار كــە بــەردەوام هەڕەشــەی 
لێدەكات، بۆیە جگە لەوەی هەســت بە ســووكایەتی پێكردن دەكات، دوور نییە 

تاكێكــی دوورەپەرێــزی لێدەربچــێ و تووشــی خەمۆكــی و دڵەڕاوكــێ و زەبــری 
دەروونــی ببێــت«. رێكارەكانــی رێگری لەو تاوانەشــی بەمجۆرە دەستنیشــان كرد: 

»پێویســتە دایك و بابەكان ئەوەندە ســۆز و خۆشەویســتی و متمانە بە منداڵەكانیان 
بــدەن، تاكــو لــە هــەر رووداوێك لە ژیانیانــدا ئاگاداریان بكەنــەوە. و دەبێ دایك هێندە 
لــە كچەكەیــەوە نزیــك بێت وەكو هاوڕێیەك رەفتاری لەگەڵدا بكات.هەروەها پێویســتە 
بــاوان بزانــن چــۆن رەفتار لەگــەڵ منداڵەكەیان بكەن كە بۆتە قوربانی، لە كاتی وادا 
نابێــت بــاوان بە هیچ شــێوەیەك سەرزەنشــتی منداڵەكەیان بكــەن و دەبێت هەوڵ بدەن 
رووداوەكەی لەســەر ئاســان بكەن، نەك ئالۆزتری بكەن. هەروەها پێویســتە سەردانی 
پزیشــكی دەروونی و جەســتەیی پێبكەن. دەبێت بە نەرمی نواندن هۆشــیاربكرێتەوە 
سەبارەت بە ترسناكی و ئاكامەكانی ئەو كارە، تاوەكو دووبارەی نەكاتەوە. قوربانیی 
دەســتدرێژیی سێكســی نابێــت وەكــو تاوانبارێــك ســەیر بكرێــت كە دەبێ ســزا بدرێت، 
بەڵكو قوربانییەكە پێویســتی بە چاودێری و یارمەتی و دڵنەوایی زیاتر هەیە. دەبێت 

یارمەتی بدرێت بۆ ئەوەی باوەڕی بەخۆی بۆ بگەڕێتەوە.
شــیوەن شــێرزاد وەك وەك چارەســەر و رێكارەكانــی نەهێشــتنی ئــەو جــۆرە تاوانــە و بــۆ 

پارێزگاریكردن و پێگەیاندنی نەوەیەكی تەندروست و بوێر بە پێویستی دەزانێت، »پەرلەمان 
یاســای تونــد دەربــكات بــۆ پاراســتنی رەگــەزی مێیینــە لــە بەرامبــەر ئــەم هەڕەشــە و 
توندوتیژییــەی كــە هەیــە، هەروەها دەزگای راپەڕێنەریش جــددی بێت لە جێبەجێكردنی 
یاســاكانی لەمجۆرە. بۆ ئەمەش دەبێ  رێكخراوەكانی كۆمەڵگەی مەدەنی، بەتایبەتی 
رێكخراوەكانــی ژنــان، مافپــەروەران و میدیــاكاران ببنە هۆكاری گوشــار لەســەر هەر 
دوو دەزگای یاســادانان و راپەڕاندن بۆ بنبڕكردنی ئەم دیاردە ترســناكانە. پێویســتە 
رێكخراوەكانــی كۆمەڵگــەی مەدەنــی لەنێــو خەڵــك و لە رێی هوشــیاركردنەوەی تاك 

كار بۆ چارەسەری ئەم پرسانە بكەن، نەك تەنیا كۆبوونەوە لە هۆتێلە پێنج ئەستێرەكان 
و باســكردنی كێشــەكە بــۆ كەســانی ئامادەبــووی كــۆڕ و ســمینارەكان، ئــەوە نیشــانەی 

دووركەوتنەوەیە لە خەڵك و رواڵەتە نێگەتیفەكان بنبڕ ناكات.«

گوڵان: كۆمەڵایەتی

دایكی شەهیدێك بەسەرهاتێكی دەگمەن و 
تەژی لە هزری نەتەوەی دەگێڕێتەوە

دایكان هەردەم سەرقافڵەو سەرمەشقی پەروەردەكرنی رۆڵەكانیان بوونە بە هزری نەتەوەیی و خۆشەویستی و 
نیشتمان و فێری قوربانیدانیان كردوون لەو پێناوەدا و هەمیشە شانازی بە رۆڵی فیداكارانایان كردووە.
بۆیە خوازیار بووین ئەم چیرۆكە هەژێنە و پڕ لە پەندە بخەینە بەردەستی خوێنەرانی گوڵان.

چەند ساڵ هاوسەرەكەم لە 
گرتووخانە مایەوە. كوڕەكەم 

تەنیا لە پشت جامخانەی 
زیندانەوە دەیتوانی باوكی 

ببینێ. ساڵ هات و رۆیشت، 
كوڕەكەم تەمەنی گەیشتە 14 

ساڵ ئینجا مێردەكەم ئازاد كرا

هاوسەركەم رۆیشتە شاخ 
و بوو بە پێشمەرگە، وەك 
فەرماندەیەكی نەبەرد لە 

شەڕێكدا شەهید بوو. كوڕە 
مێرمنداڵەكەم هەردەم پرسیاری 

باوكی دەكرد، ئەویش وەك 
باوكی عاشقی وڵاتەكەی بوو. 

بۆیە هەر زوو دایكە تەنیاكەی 
بە جێهێشت و بوو بە پێشمەرگە

كوێخای گوندەكە بەهەموو 
شێوەیەك دژایەتی ئەوینداری 
ئێمەی دەكرد. مێردەكەمی بە 

گرتن دا. تۆمەتی ئەوەی خستە 
پاڵی كە مێژووی خەباتی 

كورد بۆ قوتابییەكانی باس 
دەكات و هانیان دەدات، بیر لە 
سەربەخۆیی كوردستان بكەنەوە

گوڵان: كۆمەڵایەتی

51 ژمارە )1053(  2015/12/7

لــە هەولێــری پایتەختــی باشــووری كوردســتان بــە دەگمــەن بەفــر 
دەبــارێ، لــێ لــەم چەند رۆژەی دواییــدا، ئێوارەیــەك تروكە تروكە 
بەفر لە ئاسمانەوە بەسەر شەقامەكانی شاردا گلار دەبووەوە. عەرد 
تەڕ بوو، چی بەفر دەباری، بە هۆی تەڕبوونی زەوی دەبووە هەڵم 
و نە شــەقام و نە رەســیفی ســپیپۆش نەدەكرد. لە شێلوی ئەو بەفر 
و بارانــەدا، لــە بــەردەم گەراجــی نێودەوڵەتــی هەولێــر، ئافرەتێكی 
بەســاڵاچوو دەســتی هەڵبــڕی. نەمزانــی بۆ وا لە پڕ پێم لە ســەر 
»ســتۆپ« دانا.. راوەســتام. داوای ناونیشــانێكی كرد، یەك دوو 
ژمــارە مۆبایل-یشــی كــە لــە ســەر پارچــە كاخەزێــك نووســرابوو، 
پــێ پیشــان دام. چەنــد جار تێلــم كرد. وەڵام نەبــوو. گوتم: دایكە 

سەركەوە، خوا گەورەیە، قابیلە، هەر دەیدۆزینەوە!
پیرەژنێكی روخسار نوورانی بوو. نازانم بۆچی، بەڵام لە چركەیەكدا 
هەســتێكی دایكانــەی لــە لام درووســت كــرد. من لە مێژســاڵە لە 
نازی دایك بێبەش بووم. مێرمنداڵ بووم، دایكم كۆچی دوایی كرد 
و لــە بەردەســت ئامــۆژن گەورە ببــووم. بۆیە زۆرم خەم خوارد و لە 
كانگای دڵەوە حەزم دەكرد، بە جگەرگۆشەكەی شادی بكەمەوە. 
مەبەستیشــم پــارە نەبــوو. ئەو شــەوە زۆر گەڕاین، نە بە ناونیشــان 
و نــە بــە ژمارە مۆبایلــەكان نەمانتوانی كوڕەكەی بدۆزینەوە. وەك 
باســی كرد، هاوســەرەكەی لە پێناوی خەباتی رزگاریخوازی كورد 
شــەهید ببوو، واتە ئەو هاوســەری شەهیدێكی ئەو كوردستانە بوو، 
بۆیە نەدەكرا بەو نیوەشەوە حیسابی بۆ نەكەم. كاتێك سەر كەوت و 
سەری قسەكردنمان كردەوە، زۆر نهێنی ژیانی خۆی بۆم باسكرد. 
ژنێكــی نیشــتمانپەروەر، ئــاڵای كوردســتانی لــە ســەر یەخــەی 
هەڵواســیبوو، لە وڵاتێكیشــەوە هاتبوو، كە دەســەڵاتەكەی نەك ئەو 
ئاڵایەیــان قبــووڵ نییــە، بگــرە ئەوانەشــی بڕوایــان پێــی هەیە، بە 

توندی سزایان دەدەن.
چــرچ و لۆچــی روومەتــی ئــەو دایكــە پیــرە، خــەم و پەژارەكانی 
ژیانی رابردووی بەرجەســتە دەكرد، لەگەڵ هەموو ئازارەكانیشــی 
زۆر بــە ورە و خۆڕاگــر بــوو. دوای گەڕانێكــی زۆر بــە زمانێكی 
ســادە و ســاكار گوتی: »كوڕم هەولێر زۆر گۆڕاوە، پێش دە ســاڵ 
هاتم ســەردانێكی كوڕەكەم كرد، ئەم شــارە وا جوان و رازاوە نەبوو، 

ئێستا زۆر گۆڕاوە. شەقامەكان ناناسمەوە.«
ئەو دایكە خۆنەویستە پەیتا پەیتا دەیگوت: »كوڕەكەم دڵنیام هەر 
لەم شــارەیە، خەتای خۆم بوو، نەمویســت بزانێ ســەردانی دەكەم، 
ویســتم هەتــا لــە دەرگەی ماڵەكەی دەدەم، ئــاگای لەوە نەبێت كە 
دایكی سەردانی دەكات.« زۆرم قسە بۆ كرد تا رازیم كرد من بە 
كوڕی خۆی بزانێت و تا سبەی بە ماڵی خێزانیم قەناعەت بكات.
ئەو شــەوە تا نزیكەی بەرە بەیان خۆم و هاوســەرەكەم خەو نەچووە 
چاومــان. ئــەو خاتوونــە بەڕێــزە هەنبانــەی نهێنییەكانــی ژیانــی 

تایبەتی خۆی بەمجۆرە بۆمان باس كرد:
» من كچێكی نەخوێندەواری لادێ بووم، مامۆستای گوندەكەمان 
كوڕێكی كەشخە و جوان بوو. هەموو خەڵكی گوندەكەمان رێزیان 
دەگرت. كەسێكی لەسەرخۆ و هێدی و زانا و زۆر بەڕێز بوو. زۆر 
كەس لە پیاوماقووڵانی گوندەگەمان هیوایان دەخواست خزمایەتی 
لەگــەڵ بكــەن. كەچــی ئەو دڵــی خۆی بە من دابــوو. من ئاگام 
لــەو ســۆزە یەكلایەنــە نەبــوو. كانیــاوی گوندەكەمــان لە تەنیشــت 
قوتابخانەكــە بــوو. هەموو بەرەبەیانییەك چەند جار دەچوومە ســەر 
كانیاوەكە و گۆزەكانم بۆ مەڕوماڵت پڕ لە ئاو دەكرد. ئەوەی بیرم 
لــێ نەدەكــردەوە، ئــەوە بوو كە ئەو مامۆســتایە دڵــی لە لای منی 
نەخوێنــدەوار بــێ. كیژی كوێخای گوندەكەمان زۆر لە من جوانتر 

و باڵابەرزتــر و چاوگەشــتر بــوو. ئــەو قوتابــی زانكۆ بــوو. خەڵكی 
گوندەكەمــان بــە »خانــم دكتــۆر« بانگیــان دەكــرد، كەچــی هەموو 
ئاواتی ئەوە بوو، ببێتە هاوسەری مامۆستای گوندەكەمان، بەڵام ئەو 
مامۆستایە هەر حیسابی بۆ نەدەكرد. رۆژێك كچێكی دەستەخوشكم 
كە كچی مەلای گوندەكەمان بوو، كاتی مەڕدۆشــین لە شــاخ پێی 
گوتم: »سارا مامۆستای گوند دەیەوێ بێتە خوازبێنیت«. بێریڤان 
گوتــی: »كچــێ، خــوا دەرگــەی بەختی بــۆت كردووەتــەوە، یەك و 
دووی لــێ مەكــە و ناوی خوای لێ بێنە. منیش گوتم: »خوشــكە 
چۆن شــتی وا دەبێ؟ من نەخوێندەورام و ئەلف و بێ ناناســم، چۆن 
ئەومامۆستایە كچە پزیشكێك بە منی نەخوێندەوار دەگۆڕێتەوە؟«

قسەی بێریڤان راست دەرچوو، سەیرم دەكرد، مامۆستای گوند زۆر 
ســەرنجی منــی دەدا. ئــەو كات مۆبایــل و شــتی وا نەبــوو. ئەویــن 
و خۆشەویســتی تەنیــا بــە چاودا دیــار بوو. كەس فێــڵ و تەڵەكەی 
نەدەزانــی. راســتیەكەی منیش دڵم لای خۆم نەمابوو. مامۆســتای 
گونــد هــەردەم لــە نــاو بیــر و هۆشــمدا بــوو. خەڵكی ئــەو كات زۆر 
شــەرمن بوون. لەگەڵ ئەوەشــدا مامۆســتای گوندەكەمان رۆژێك لە 
نــاكاو هاتــە پێشــم و گوتــی: »ســارا دەمــەوێ بێمــە خوازبێنیت، بە 
مــن رازی دەبــی؟«. نازانــم بۆ دڵم وا داخورپا و لە شــەرمان ســوور 
هەڵگــەرام. بــەڵام ئەوەنــدەم غیــرەت كرد و گوتــم: »جا كچ هەیە بە 
پیــاوی جوامێــری وەك تــۆ رازی نەبــێ؟«. ئــەو شــەوە تا ســپێدەی 
بەیــان خــۆم سەرزەنشــت كــرد. وامدەزانی ســنووری خــۆم بەزاندووە. 
خۆم بە شەرمەزاری باوك و براكانم دەزانی. بەڵام هێندەی پێنەچووە 
مامۆســتا و كەســوكاری هاتنــە خوازبێنیم. خوای گــەورە كارەكانی 
رێكخســت و مــن چوومــە ماڵی مێــرد و ژیانێكی پڕ لــە كامەرانی 
و بەختەوەریمان دەســت پێكرد. كوێخای گوندەكە بەهەموو شــێوەیەك 
دژایەتی ئەوینداری ئێمەی دەكرد. مێردەكەمی بە گرتن دا. تۆمەتی 
ئەوەی خستە پاڵی كە مێژووی خەباتی كورد بۆ قوتابییەكانی باس 
دەكات و هانیــان دەدات، بیــر لــە ســەربەخۆیی كوردســتان بكەنــەوە. 
چەند ساڵ هاوسەرەكەم لە گرتووخانە مایەوە. كوڕەكەم تەنیا لە پشت 
جامخانەی زیندانەوە دەیتوانی باوكی ببینێ. ساڵ هات و رۆیشت، 
كوڕەكــەم تەمەنــی گەیشــتە 14 ســاڵ ئینجــا مێردەكــەم ئــازاد كرا. 
هێشــتا چێژمان لە رزگاربوونەكەی نەبینیبوو، هاوســەركەم رۆیشــتە 
شــاخ و بوو بە پێشــمەرگە، وەك فەرماندەیەكی نەبەرد لە شــەڕێكدا 
شــەهید بــوو. كــوڕە مێرمنداڵەكــەم هەردەم پرســیاری باوكــی دەكرد، 
ئەویــش وەك باوكــی عاشــقی وڵاتەكــەی بوو. بۆیە هــەر زوو دایكە 
تەنیاكەی بە جێهێشــت و بوو بە پێشــمەرگە. ئەوەتا زیاتر لە بیســت 
ساڵە تەنیا دوو جار كوڕەكەم بینیوە. دەساڵ پێش ئێستا سەردانم كرد، 
وتی: دایكە گیان سەنگەری پێشمەرگەبوونم ون نەكردووە، بەڵام ئەم 
كوردە بێ وڵاتە، پێویســتی بە پێشــمەرگەی نووسەریشــە، بۆ ئەوەی 
هەوڵ بدات نێوماڵی كورد یەك بخرێت و نەریتە سوواوەكان و كۆنەڕق 

و یەكتر بوغزاندن لە هزری سەركردایەتی كورد دوور بخاتەوە. 
ئــەو دایكــە نموونەییــە زۆر شــتی باس كــرد، دەیان جار فرمێســكی 
هەڵوەرانــد، خەمەكانــی زۆر قــووڵ بــوون، شــەو كۆتایــی هــات و لە 
سپێدەی رۆژی دواتردا پێكەوە گەشتەكەمان دەستپێكرد. شەو داهات 
و هەواڵمان بۆ هات و وتیان: سەردار تاقانەكەی دایە سارا لە شەڕی 
تیرۆریســتانی داعشــدا دوای نەبەردێكی جوامێرانە شــەهید بووە. بە 
هەوڵێكی زۆر مەزاری ســەردارمان دۆزییەوە. چووینە گۆڕســتانی 
شــەهیدان و دایە ســارا گڵكۆی كوڕەكەی توند لە ئامێز گرت و لە 
بــری گریــان، بە زەردەخەنەیەكەوە گوتی: زۆر ســوپاس تاقانەكەم كە 

منت شەرمەزاری بابت نەكرد...

ئافرەت بۆ سەندنەوەی مافە 
زەوتكراوەكانی رەچەشكێنی دەكات

زۆر جــار چالاكانــی بــواری مافــی ئافرەتان جەخت لەوە دەكەنەوە كە دواخســتنی ئافرەت بە هۆكاری 
نەریتی كۆمەڵگا و بەردخستنە سەر ڕێگەیان لە بەشداری سیاسی و ئابووری، وڵات و نەتەوەیەكیش 

دوادەخــات، هــاوكات بەپێــی هەوڵەكانی ئافرەت بۆ گێڕانەوەی مافە زەوتكراوەكانی، ســەلمێندراوە 
كــەوا متمانــەی تــەواوی بە تواناكانی خــۆی هەیە و بێ گوێدانە ئاســتەنگەكان هەنگاو بەرەو 
پێشەوە دەنێت و بەسەر كۆسپەكاندا زاڵ دەبێت. بەشداربووانی ئەم راپۆرتەی گوڵان خوێندنەوەی 

خۆیان بۆ ئەم پرسە هەیە.

ســەرەتا نەجیبــە مەحمــود وەك رۆژنامــەوان و چالاكــی بــواری 
مافەكانی ئافرەت باســی ئەوە دەكات كە »ژن هەمیشــە لە ئامانج 
و هەنگاوەكانــی بــەرەو بەدیهێنانــی خــەون و خولیاكانــی، پرەنســیپە 
سیاســی و كۆمەڵایەتــی و ئەخلاقییەكانــی لەبەرچــاو گرتــووە، لەو 
بوارەشدا بەرامبەر بە تواناكانی زۆر راستگۆ بووە، زۆرجاریش باجی 

ئەو راستگۆییەی داوە«.
 ئەو چالاكە مەدەنییە بە پرسیارێك درێژە بە ئاخافتنەكەی دەدات 
و دەڵێــت: »گرنگــە ئــەو پرســیارە لە خۆمان بكەین، ئایا سیســتمی 
پــەروەردە تــا چەند یارمەتیدەر و رێگەخۆشــكەر بووە بۆ بەهێزكردنی 
متمانــە بەخۆبــوون لــە نــاو تاكەكانــی كۆمەڵگــە بەگشــتی و ژنــان 
بەتایبەتــی؟ بێگومان سیســتمی دەســەڵات لە هەمــوو جومگەكانی 
ژیان بە تایبەتی لە وڵاتانی دواكەوتوودا هیچ كات لە بەرژەوەندیی 
ژن نەبــووە، تــا بتوانێــت بۆ گەیشــتن بە ئامانجەكانی مومارەســەی 
ویستەكانی خۆی بكات، لەگەڵ ئەوەشدا دەكرێ بڵێین: ئەگەرچی 
هەمــوو بەربەســتە كۆمەڵایەتی، سیاســی، ئابــووری، فەرهەنگی و 
یاساییەكان رێگرییان لە پێشكەوتنەكانی رەگەزی مێ كردووە، بەڵام 

ژنان بۆ گەیشتن بە ئامانجەكانیان بەردەوام هەوڵی خۆیان داوە.«
هێمــن فەریــد چالاكــی مەدەنییــە و ســەبارەت بــە هەمــان پــرس 
دەڵێــت: »ئێســتا كۆمەڵگەی كوردی بــە رووی جیهاندا كراوەتەوە و  
چیتــر نابێــت لۆكاڵییانە بژین و دەبێت لەگەڵ پێشــكەوتنەكانی دنیا 
هاوتەریب بین، هەروەها نابێت كۆمەڵگەی ئێمە لە كۆمەڵێك سێكتەر 
جیهانییانە بێت و لە كۆمەڵێك سێكتەری دیكەش لۆكاڵییانە بێت.« 
بە بڕوای هێمن »پرسی ئافرەت و بەشداریكردنی لە گشت جومگە 
سیاســی و كۆمەڵایەتییــەكان بووەتــە پێــوەری پێشــكەوتنی زۆربەی 
وڵاتانــی دنیــا و ئافــرەت وەك مــرۆڤ ســەیر دەكرێــت و  جیاكاریــی 
رەگــەزی و ئایینــی و ئایدیۆلۆژیایــی بــەلاوە نــراون.« گوتیشــی: 
»سەردەمی ئەوە نەماوە ئافرەت تەنیا وەك میكانیزمێكی بەكاربەر و 
ئامرازێكی دەستی پیاو سەیر بكرێ، نیوەی پێكهاتە ی  كۆمەڵگەی 
ئافرتــن و ناكرێــت ئــەو هێــزە فراوانــە فەرامــۆش بكرێــت، دەبێــت لە 
هەرێمی كوردستانیش كار لەسەر ئەوە بكرێت كە ژنان لە  ناوەندەكانی 
بڕیار دەستی راستەوخۆیان هەبێت، بەتایبەتی كە ئافرەتی بەتوانامان 
زۆرە و پێویستە لە دەسەڵاتی جێبەجێكردن لەسەر بنەمای پسپۆڕی 
و بە رێژەی خۆی پلەی وەزیری و بەڕێوەبەری گشــتی و راوێژكار 

و خەبیریان پێبدرێت.«
هێمــن فەریــد لــە درێــژەی قســەكانیدا جەخــت لــەوە دەكاتــەوە كە 
»لــە كۆمەڵگــەی كوردی كۆمەڵێك ســێكتەر هەیە،  دەبێت دەســتی 
راســتەوخۆی ئافرەتــی تێدا بێــت، وەك چاكســازی و بەندیخانەكانی 
تایبەت بە ژنان و دامەزروەكانی تایبەت بە توندوتیژی ژنان، چونكە 
لــە روانگــەی دەروونییەوە ژن چاكتر خوێندنەوەی بۆ كێشــەكانی ژن 
دەبێــت، هەروەهــا لــە ئەنجومەنــی دادوەری كــە ژن زۆر فەرامــۆش 
كــراوە، پێویســتە  بەشــدارییان هاوتەریــب بكرێــت. ئەوجــا ئەگەر ئەو 
دەرگایــە كرایــەوە و بــە  یاســایەك رێكخــراوە، دەكــرێ لــە هەمــوو 
دامەزراوەكانی حكوومی پۆســتی هاوشــانی پیاو بۆ ژنیش هەبێت، 
ئەوەش وادەكات وەك ســەرەتایەك ژن پێگەی خۆی توندوتۆڵ بكات 
و ســنوورە نەریتی و كۆمەڵایەتی و سیاســییە خراپەكان لەســەر ژن 
تێكبشكێنێت، لە ماوەی چەند ساڵێكیش ژنانی لێهاتوو زیاتر دەبن و 
دەتوانن بە لێوەشاوەیی خۆیان پۆست وەربگرن. ئەو كاتە ژنان دەستی 
باڵایان دەبێت لە هەموو جومگەكان و  كاری زیاتریش بۆ دەستەبەری 
مافەكانیان دەكەن و رێژەی كێشــەكانی تایبەت بە توندوتیژی دژی 

ژنانیش بەرەوە كەمبوون  دەچێت.«
نووسەر و شاعیر جەمال شارباژێڕی، سەرەتا باسی ئەوە دەكات كە 

لە هەموو بوارەكاندا لەگەڵ ئازادی و پێشكەوتنی »ئەفرۆدیت«ـە. 
گوتیشــی: »لــە شــیعرەكانمدا زۆر ئامــاژەم بــە ئەفرۆدیــت كردووە، 
پێموایــە ئەگــەر دەســەڵاتە گرنــگ و هەســتیارەكانی دەوڵــەت بدەنە 
دەست ئەفرۆدیت ئەوا زۆر بە رێكوپێكی بەڕێوەی دەبات، لەلایەكی 
دیكەوە ئەفرۆدیت هەمیشە لە رەگەزی بەرامبەر دڵسۆزتر و بە رەحم 
و بە ویژدانترە، بۆیە شــایانی ئەوەیە تەنانەت ســەرۆكی وڵات بێت، 
بۆچــی نا، ئەوەتا هیــلاری كلینتۆنی ئەمریكی خۆی دەپاڵێوێت بۆ 
بە دەســتهێنانی پۆســتی ســەرۆكایەتی وڵاتەكەی، ئەوەتا ســەرۆكی 
ئەڵمانیــا ژنــە و وڵاتێكــی گەورە و گران بەڕێوەدەبات، بەڵام چی لە 
هەندێــك خێزانــی دواكەوتوو دەكەیت كە پەروەردەی ســەقەتیان دەبێتە 

میكرۆبی ناو كۆمەڵگە؟«
حەســەن قەرەداخــی بەڕێوەبــەری قوتابخانەی شــەهیدانی قڕگە، 
رایوایــە »بــە درێژایــی هەموو چاخــەكان ئافرەت هەمیشــە زیاتر لە 
پیــاوان بــڕوای بــە ئــازادی و كرانــەوەی زیاتــر بووە و ئاشــتیخواز و 
ژیاندۆســت و هەســتیارتریش بــووە. هــەر ئەوەش وایكردووە هەمیشــە 
پیــاوان شــێتگیرانە عاشــقی ژنــان بن، چونكە لەڕاســتیدا سروشــتی 
سروشــتی  فریشــتەیەكی  پیــاودا  شــەڕەنگێزی  لەچــاو  ئافــرەت 
ڕاســتەقینەیە، ئەگــەر لــە رووی ڕەنــگ و شــێوەی جلوبەرگیشــەوە 
ســەیر بكەیــن، جلی ژنــان رەنگاوڕەنگ و پڕژیانــە، دەنگی ئافرەت 
ناســك و مۆســیقی و سروشــتییە، ســەرباری داگیركاری كەلتووری 
زۆر  پیــاوان  لەچــاو  ژنــان  ســاڵە  هــەزاران  خێڵایەتــی  و  ئایینــی 
عاقڵانەتر لە ژیان دەڕوانن و ئاشــتیخوازتر و ژیاندۆســتترن. هەروەها 
لەكۆمەڵگــە نەریتییــەكان ژنــان هەمیشــە كوژراون و بكــوژ نەبوون، 
ئازادی لێزەوتكراو بوون، نەك ئازادی زەوتكەر، كەواتە هەر بەشێوەی 
مۆدێلــی جلوبەرگیــش بێ ژنــان زۆر پیش پیاوانن لــە مەدەنییەتدا، 
ژنانــی كــورد لــە گەشــەكردنێكی بەردەوامدان بەرەو ئاشــتكردنەوەی 

هەمووان لەگەڵ ژیاندا.«
رۆژنامەنــووس فەرهــاد بلبــاس ســەبارەت بە هەمان پــرس دەڵێت: 
»زۆرجــار گوێمــان لــەوە دەبێــت كە دەڵێــن: ئافرەت نیــوەی كۆمەڵە، 
بــەڵام بــە بۆچوونــی من لــەم كاتەدا دەكرێ ئەم رســتەیە بخرێتە ناو 
رســتە ناڕاســتەكان، چونكــە لــە رێژەی ئافــرەت بەراورد بــە پیاوان، 
بەتایبەتــی لــە وڵاتانــی پڕكێشــە و شــەڕدا جیاوازییەكــی یەكجــار 
زۆر دەبینیــن، لەگــەڵ ئەوەشــدا ئافرەتــان بــە بــێ گوێدانــە داب و 
نەریتــە كۆمەڵایەتییــەكان ئــەو بەربەســتە پۆلایینەیان شــكاندووە كە 
ئافرەتی تیا گەمارۆ درابوو. بەتایبەتی ئافرەتانی كورد كە لە دوای 
راپەڕینــی بەهاری 1991ـــەوە زیاتر هاتنــە ناو گۆڕەپانی چالاكییە 
سیاسییەكان و زیاتر بوونی خۆیان سەلماند، لەم دواییانەش ئافرەتی 
كــورد بــە شــێوەیەك بەرچــاو كەوت كە بــووە مایەی سەرســووڕمانی 
هەمــوو جیهــان، كاتــێ روویــان كــردە بەرەكانــی جەنــگ و چەكــی 
كوردایەتییــان لــە دژی دڕندەكانــی داعــش لــە شــان كــرد، گەرچی 
ئەمە شتێكی نوێ نەبووە لە كۆمەڵگەی كوردەواری و بە درێژایی 
خەباتی شاخ ئافرەتی كورد رۆڵی بەرچاوی لە خەبات و قوربانیدان 
هەبــووە. بەگشــتی ئافــرەت ئەوەنــدە لاواز نییــە  كــە نەتوانــێ پشــت 
بەخــۆی و تواناكانــی ببەســتێت، بــەڵام لە ناوچەیەك بــۆ ناوچەیەك 
دیكە جیاوازی هەیە، ئەویش بەهۆی ئەو نەریتە ناتەندروســتەی كە 

تاوەكو ئەمڕۆ لە زۆربەی ناوچەكان بوونی هەیە«.
فەرهــاد بلبــاس لــە كۆتایــی قســەكانیدا جەختی لەوە كــردەوە كە 
»بوونی ئەو هەموو ئافرەتە لە ریزی پۆلیس و ئاســایش و پۆلیســی 
هاتوچووی كوردستان، ئەو راستییە دەسەلمێنن كە ئافرەت گوێ بەو 
بەربەستانە نادات و تەوقی نەریتە ناڕەواكانیان شكاندووە. لەساڵانی 

داهاتووش چاوەڕوانی زیاتریان لێ دەكەین«.

گوڵان: كۆمەڵایەتی

بوونی ئەو هەموو ئافرەتە 
لە ریزی پۆلیس و ئاسایش و 

پۆلیسی هاتوچووی كوردستان، 
ئەو راستییە دەسەلمێنن كە 
ئافرەت گوێ بەو بەرستانە 

نادات و تەوقی نەریتە 
ناڕەواكانیان شكاندووە. 

لەساڵانی داهاتووش چاوەڕوانی 
زیاتریان لێ دەكەین

زۆرجار گوێمان لەوە دەبێت 
كە دەڵێن: ئافرەت نیوەی 

كۆمەڵە، بەڵام بە بۆچوونی 
من لەم كاتەدا دەكرێ ئەم 
رستەیە بخرێتە ناو رستە 

ناڕاستەكان، چونكە لە رێژەی 
ئافرەت بەراورد بە پیاوان، 

بەتایبەتی لە وڵاتانی پڕكێشە 
و شەڕدا جیاوازییەكی یەكجار 
زۆر دەبینین، لەگەڵ ئەوەشدا 
ئافرەتان بە بێ گوێدانە داب 

و نەریتە كۆمەڵایەتییەكان ئەو 
بەربەستە پۆلایینەیان شكاندووە 

كە ئافرەتی تیا گەمارۆ درابوو

بە درێژایی هەموو چاخەكان 
ئافرەت هەمیشە زیاتر لە 
پیاوان بڕوای بە ئازادی 

و كرانەوەی زیاتر بووە و 
ئاشتیخواز و ژیاندۆست و 

هەستیارتریش بووە

